
Сенбілік

Сенбілікте көшелер мен саябақ
тар дағы қоқыстар алынды, қураған 
тал дар кесіліп, аяқсу жүретін арықтар 
жа пырақтардан тазартылып, күлқо
қыс тар белгіленген орындарға шыға
рыл  ды.

Тазалық жұмыстарына аудан тұр
ғын дары да бір кісідей атсалысып, 
әрбір ұжым бөлінген аумақтарды, 
көше лерді күлқоқыстан арылтты. 
Өңірдің өркен деуін, елді мекеннің 
мұнтаздай таза бо луын ортақ абырой 
деп білетін ау дандағы барлық мекеме 
ұжымы жол жиегіндегі арықтарды да 
тазалап, сенбілік жұмыстарының қар
қын алуына өз үлестерін қосты. 

Тазалық акциясында жабайы 
шөп   тер шабылып, қураған талдар 
кесіліп, аяқсу жүретін арықтар қураған 
жапырақтардан тазартылды. 13 тон
на  ға жуық күлқоқыс белгіленген орын
дар ға шығарылды.

Қазір аудандағы әрбір мекеме ұжы
мы тазалық маусымында табандылық 
танытып жатқанын көріп отырмыз. 
Енді әрбір сенбілікке жергілікті тұрғын
дар да өз үлесін қосуда аянып қал
мауы керек. Әрбір адам өзі тұратын 

үй дің ауласы мен көшелердің көр
кеюіне және тазалығына мән берсе, 
күлқоқыстармен келетін түрлі инфек
циялық аурудың болмасы да анық. 
Әсіресе көше бойына қойылған қоқыс 
жәшігіне салынатын қалдықтардың 
тиісті жәшіктің ішіне салынуы, ол тол
ған жағдайда жауапты мекеменің 
уақытында тазартып отыруы да үлкен 
септігін тигізеді.

– Тазалық жұмыстарына немқұрай
лы қарауға болмайды. Мұндай шара
ларда бәріміз белсенді болуымыз 
керек. Сенбілікке апта сайын шығамын, 
күнара ауланың тазалығына да мән 
беремін. Үйіне қонақ келетін кезде ал
дын ала дайындалады ғой, сол секілді 

біз де ауданның та за лы ғына, көркейіп
гүлденуіне жіті мән беруіміз керек. 
Сырттан келген мей мандар ауданның 
тазалығына қы  зыға да, қызғана да 
қарауы үшін сенбілікте баршамыз бел
сенді болуымыз керек. Оған өзім де 
үлес қостым және оны міндетім деп 
есеп теймін, – дейді аудан тұрғыны 
Болат Аққасынов. 

Өңірдің өркендеуіне, мұнтаздай 
таза болуына атсалысу – әрбірімізге 
азаматтық парыз. Кенттің көркейіп
көгалдануы тек қаражатқа келіп тірел
мейтінін түсінуіміз керек. Яғни өңірдің 
әрбір күлқоқысын тазарту – екі қол
дың көмегімен жасалатын іс. Біле біл 
сек, сол күлқоқысты тастайтын өзі  міз, 

әр ауланың айналасына тұрмыстық 
қал дықтарды жинап қоятын да біз, 
қалаберді адам аяғы басуға бол
майтын кір суын да төге салатын сол 
тұрғындардың өзі. 

Адам баласы ақыл айтуға шебер 
ғой, бірақ сол өзгеге айтқанын өзі де 
істесе дұрысақ. Елмен бірге тазалық 
ай лығында сол өзіміз тастайтын 
күлқоқыстан көшелерді тазартуға, 
арық  тарды қалдықтардан арылтуға 
ат са лыссақ, бірлігіміздің артқаны, бе
ре кеміздің тасығаны болар еді. Сен
білікте серпінді жұмыс жасаған Болат 
ағамыздың да айтпағы осы.

Ақнұр АЛТЫНБЕК

Тазалық табалдырықтан басталады
Сәуір айында бастау 

алған «Таза Қазақстан» 
республикалық 
экологиялық акциясы 
Жалағаш кентінде әлі де 
жалғасын табуда. Өткен 
аптаның соңында акция 
аясында аудан және 
ауылдық округтерде 
жаппай сенбілік шаралары 
ұйымдастырылды. Тазалық 
жұмыстарына аудан 
бойынша меншік нысанына 
қарамастан, 145 мекемеден 
қызыметкерлер белсенділік 
танытып, 24 техника 
жұмылдырылды.

Аудандық дене тәрбиесі, спорт және 
туризм бөлімінің биылғы спорттық күнтізбелік 
ісшаралар жоспарында 77 аудандық,  6 
облыстық, 2 республикалық  жарыс өткізу 
жоспарланған. Биыл ұлттық және бұқаралық 
спортты дамытуға жергілікті бюджеттен 
156 млн теңге қаралған. Аудан әкімі Ардақ 
Ибраимовтың төрағалығымен өткен аппарат 
мәжілісінде бөлім басшысы Еркебұлан 
Жамалатов осылай деді. 

Былтыр ауданда 107 спорттық мате риал
дықтехникалық база тіркелген. Оның ішінде 
мың жарым орындық стадион,  94 жаздық алаң 
бар. Кент ауылдық округтерде 38 балалар 
ойын алаңы мен жасыл төсеніш алаңдары 
бар. Ерекең қазіргі уақытта олардың ішінде 
жөндеуді қажет ететін жасыл төсенішті спорт 
алаңдары барын жасырмайды. Мәселен, 
Жалағаш кентіндегі «Күншуақ» балабақшасы 
аумағындағы, Ақсу, Аламесек, Аққұм, 
Мақпалкөл, Мәдениет, Жаңақоныс, Далдабай 
елді мекендеріндегі алаңдардың бүгінде 
сапасы сын көтермейді. Бөлім басшысы бұл 
мәселелер алдағы уақытта кезеңкезеңімен 
шешімін табатынын айтады. 

– Бұқаралық спорт саласында аудан 
тұрғындарының дене шынықтырумен және 
спортпен жүйелі түрде шұғылдануын қамтуды 
ұлғайту басым бағыттардың бірі болып 
отыр. Аудандық дене тәрбиесі, спорт және 
туризм бөліміне қарасты «Наркескен» спорт 
клубында 61 қызметкер, оның ішінде 10 
жаттықтырушы, 23 спорт нұсқаушы, «Бодыбай 
Құлтекенов» атындағы жабық бассейнде 
28 қызметкер жұмыс жасайды. Жабық 
бассейнде 2022 жылдың қыркүйек айынан 

бастап үйірмелер ашылып, тиісті жұмыстар 
жүргізілуде. Жылдық жоспар бойынша айына 
бір рет спорттық шаралар өткізіліп келеді. 
Дене тәрбиесі, спорт және туризм саласы 
бойынша өткен жылдың қорытындысымен 
дене шынықтыру және спортпен жүйелі 
түрде шұғылданушылар қатары 39 пайызға 
көтеріліп, 14063адамға жетіп отыр, оның 
9 пайызын нұсқаушылардың спортқа 
тартқан адамдары құрайды. 20232024 оқу 
жылында №14 балаларжасөспірімдер спорт 
мектептері, №13 олимпиадалық резервтік 
мамандандырылған жасөспірімдер спорт 
мектебі және «Наркескен» спорт клубында 
дене шынықтырумен және спортпен 
шұғылданатын 7 мен 18 жас аралығындағы 
балалар мен жасөспірімдер саны 25 пайызға 
жетіп отыр. №13, №14 спорт мектептерінде 
1813 оқушы 14 спорт түрімен шұғылданса, 
«Наркескен» спорт клубында 1044 спортшы 
8 спорт түрімен шұғылданып келеді, – деді 
Еркебұлан Сырмағамбетұлы.

Айта кетейік, №13 олимпиадалық резервтің 
мамандандырылған балаларжасөспірімдер 
мектебіне қарасты 5 ауылдық округте 
бөлімшесі бар. Тарқатып айтсақ, аталған 
спорт мектебіне қарасты Ақсу ауылында 
бокс, қазақ күресі, Таң ауылында таеквандо 
дзюдо,  М.Шәменов ауылында қазақ күресі, 
дзюдо, Қаракеткен ауылында бокс, дзюдо, 
Аққұм ауылында 2 топ бойынша қазақ күресі, 
жеңіл атлетика үйірмесі тұрақты жұмыс жасап 
тұр. Ал №14 балаларжасөспірімдер спорт 
мектебіне қарасты 8 елді мекенде үйірмелер 
бар. Мәселен, Бұқарбай батыр ауылында 
еркін күрес, Мәдениет ауылында бокс, дзюдо, 

белбеу күресі, Аламесек ауылында қол добы, 
Еңбек ауылында волейбол, бокс,  Мырзабай 
ахун ауылында бокс, таеквандо, Жаңаталап 
ауылында дзюдо, Мақпалкөл ауылында қазақ 
күресі, кикбоксинг, Аққырда ауыр атлетика 
үйірмесі нақты жұмыс жасайды.

Ауданда дене шынықтыру және спортты 
дамыту саласында өз күштерін бірік тіру 
мақсатында облысқа қарасты 2 спорт 
мектебі және «Наркескен» спорт клубымен 
өзара ынтымақтастық туралы келісім жа
салған. Соның арқасында спорт шы лардың 
үйірмелерге қатысып, спорт пен шұғыл да
нуына барлық мүмкіндік қарас тырылған. 
Нәтиже де жоқ емес, қазіргі таңда олардың 
жеткен жетістігін тарқатып айтсақ, марқайып 
жазар дүние көп. 

Саладағы жалағаштық саңлақтар 2023
2024 оқу жылында республикалық және 
халықаралық жарыстарға қатысып, ҚР 
чемпионаттарында 35 алтын, 19 күміс, 
34 қола, халықаралық жарыста 1 алтын 
медаль иеленген. Ал Әлем және Азия 
чемпионаттарында ел қоржынына 8 алтын, 5 
күміс, 4 қола салды.

Ауданда бірінші спорттық разрядты 
35 спортшы бар. Мұнан бөлек 107 спорт 
шеберіне үміткер, 11 спорт шебері болса, 
1 спортшы халықаралық дәрежедегі спорт 
шебері нормативін орындаған.

Иә, тізе берсек, бұл салада жетістік көп, 
мұның барлығы Еркебұлан Жамалатов 
бастаған ұжымның еселі еңбегінің жемісі 
екеніне де ешкімнің дауы жоқ. Ерекеңнің 
бұл саланы тізгіндегеніне көп уақыт бола 
қоймағанымен жетістігін айтып тауыса 

алмаспыз. Оның әсіресе «барды бар, жоқты 
жоқ» деп уақытында айта алуы, салаға 
қатысты мәселелерді уақытында назарға 
салып шешімін табуына, аудан жұртының 
спортпен шұғылдануына барлық мүмкіндікті 
қарастыруға қосқан үлесі қомақты. 
Мемлекеттен салаға қандай қолдау бар, 
соның барлығын аудан спортының алға 
басуына бағыттайды. 

Бұлай деуімізге негіз жоқ емес, сөзімізге 
дәлел ретінде айта кетейік, кешегі аппарат 
мәжілісінде де бөлім басшысы саладағы 
бірқатар мәселені жергілікті биліктің назарына 
салып, аудан спортына қолдау сұрады. Бір 
емес, жеті мәселені жіпке тізгендей жіктеп, 
саралап берген Еркебұлан Жамалатов 
аталған мәселелер шешімін тапса, аудан 
спортының екінші тынысын ашуға жол 
табылатынын дәлелдеп берді.  

Бөлім басшысының әкім назарына салған 
алғашқы мәселесі аудандағы орталық ста
дион сапасының сын көтермейтіні болды. 
Шынында тоқсаныншы жылдардың соңында 
салынған бұл нысанның бүгінде сапасы 
сын көтермейді. Ауқымды шаралар мен 
жарыстарды талаптарға сай болмағандықтан 
бұл нысанда өткізуге мүмкіндік болмай отыр. 
Сондықтан стадионды қайта жаңғыр тудан 
өткізу қажет. Сондайақ кенттегі Өмірбай 
шешен, С.Отарбаев көшелері мен С.Қалыбаев 
көшесінің батыс бөлі гіне, Бұқарбай батыр 
көшесінің шығыс бөліктеріне  көше жаттығу 
алаңдарын салу керек деп есептейді. Бұл 
жоба жүзеге асса, сол маңдағы жұрттың 
бұқаралық спортпен шұғылдануына да 
мүмкіндік туар еді. 

Еркебұлан Жамалатов оқужаттығу немесе 
спорттық жарыстарға жеткілікті деңгейде 
қаржы бөлінсе дейді. Мәселен, 1 спортшыға 
кететін шығын 7 мың теңгені құраса, бүгінде 
қаржы тапшылығына байланысты әр спорт
шыға 6 мың теңгеден бөлініп жатыр екен. 
Қазір оларға мұндай қолдау керек, бірақ 
шындығында жергілікті спортшылардың 
қауіп сіздігі де бізді алаңдатуы тиіс. Осы ретте 
бөлім басшысы жалағаштық спортшылардың 
өмір қауіпсіздігін сақтау мақсатында оларды 
жарыстарға, дайындықтарға тасымалдау 
үшін «Газель» автокөлігімен қамтамасыз ету 
керек деп есептейді. 

Соңғы жылдары ауданда ұлттық спорт 
түрлері де алға басуда. Бірақ бұл «салаға 
толыққанды жағдай жасалды» дегенді біл
дірмейді. Ұлттық спортты дамытуда Ере
кең айтқан тағы бір ұсынысты қос қолдап 
қолдаймыз. Ол ауданда  ұлттық спорт түрлерін 
дамыту бойынша көкпар, аударыспақ, теңге 
ілу жарыстарына 2 жарақты жылқы алуға 
қаржы қарастырылса деген мәселе көтерді. 
Сондайақ Жалағаш кенті мен іргесіндегі Ақсу 
ауылдық округі маңынан атшабар салынса 
деген тың бастама көтерді. Ол Бұқарбай 
батыр ауылында жеке кәсіпкердің қаржысына 
бой көтерген спорт кешенін мемлекет 
меншігіне алып, мекеме ретінде қайта құру 
керек деп есептейді. 

Иә, бөлім басшысы бұл мәселелерді жеке 
мүддесі үшін көтермегені белгілі. Бар ойы 
«соңғы жылдары ерекше қарқынмен дамып 
жатқан сала тұраламаса» дейді. Сондықтан 
аудан спортына тың серпін беретін бұл 
бастамалар аяқсыз қалмауы керек.

Мәселелер шешімін тапса игі

Кім не десе, о десін, соңғы жылдары 
ауданда спорт саласы тың серпінмен 
дамып келе жатқанын мойындауымыз 
керек. Жергілікті спортшылардың 
байрақты бәсекелерде жиі топ жаруы, 
ұлттық құрама қоржынындағы 
медальдар санын еселеуі бұл сөзімізді 
қуаттайды. Еркебұлан Жамалатов 
басқаратын саланың ерекше қарқынмен 
алға басатындай жөні бар, өйткені 
ауданда бұқаралық, ұлттық спорттың 
дамуына  негізделген спорттық-
сауықтыру іс-шараларының сапалы 
әрі тиімді жүргізілуі, қатысушылардың 
деңгейін жақсарту бағытында спорттық 
үйірмелердің талапқа сай жұмыс жасауы 
бөлім басшысының тікелей бақылауында. 

2 Ауыл тынысы
Кездесу

Аққырда аяқсу 
мәселесі өзекті

Иә, мыңнан астам халқы бар 
Аққырда биыл да еңселі жобалар 
жүзеге асып, ел еңсесін тіктемек. 
Мәселен, ауыл азаматы, «Аман 
құрылыс» ЖШС басшысы Әділхан 
Маштаевтың демеушілігімен биыл 
елді  мекеннің кіреберісіне жоба 

құны 8 млн теңге болатын арка 
орнатылмақ. 

Ауыл әкімінің айтуынша, былтыр 
да, биыл да ауылда ел қажеттілігіне 
жарайтын жарқын жобалар жүзеге 
асып, бүгінде аққырлықтар оның 
игілігін көріп отыр. Ауыл тұрғындары 
есепті кездесуде ең алдымен аяқсу 
мәселесін көтерді. 

Иә, халықтың аяқсу мәселесін 
ашынып көтеретін реті де жоқ емес. 
Себебі Аққырда да Жаңадария секілді 
басқа ауыл дардай күріш алқаптары 
жоқ, десе де бұл ауылдың кезінде 
мал шаруа шылығымен аты елімізге 
мәлім бол ғанын жақсы білеміз. 
Алайда алып шаруашылықтар құ
рыл маса да ауылдағы ағайынның 
бақша салуына жағдай жасалу керек. 

Спорт кешені бой көтереді

Аққырда бүгінге дейін шешімін 
таппаған бір мәселе бар, ол – 
ауылдық клубтың жоқтығы. Қазіргі 
таңда ауылдағы мәдениет саласының 
қызметкерлері көне нысанда күнелтіп 
отыр. Аудан әкімімен өткен кездесуде 
жергілікті халықтың көтерген басты 
мәселесі де осы болды. Алайда бұған 
қатысты арнайы жоба да әзірленген. 
Алдағы уақытта қаржы лай қолдау 
тапса, Аққырда жалпы құны 325 
млн 586 мың теңгені құрайтын 100 
орындық ауылдық клуб бой көтереді. 

Мәдениет саласына жағдай жа
са ған дұрыс, кезінде осы аядай ға 
на ауылдан қаншама өнер адам 
да ры шыққанын жалағаш тық  тар 
жақ сы біледі. Тіпті бір жыл да ры 
өнер адамдарының респуб ли калық, 
облыстық сайыс та рында ауылдың 
қарапайым механизаторлары мен 
сауыншылары бас бәйгені еншілегенін 
үлкендер айтып отыратын. 

Аққырға бұл жолы аудан басшы
сы жақсы жаңалығымен келді. Ай
туын ша, биыл Аққырға ауыл  дық 
клуб салынбаса да, «Қа зақ стан 
халқына» қорынан дене шынықтыру
сауықтыру кешенінің құ  ры  лысына 
қаржы бөлі ніп, ел игі лігі үшін жаңа 
нысанның іргетасы қаланады. Аудан 
басшысы тұрғындарға осы жобаның 
басықасында болып, сапасын жіті 
бақылауда ұстау қажеттігін қаперге 
салды. Сон дайақ типтік жобада 
салынатын спорт кешені мәдениет 
үйі де бола ала тынын, алайда ең 
алдымен ауылда инфрақұрылымды 
жақсарту қажеттігін тілге тиек етті.  

Жалпы ауылда 6 ішкі көше бар, 
оның бүгінде бесеуіне жарық жүр
гізілген. Былтыр ауылдың ішкі жол
дарын жөндеу мақсатында 5 көшеге 
күрделі жөндеу жұмыстарын жүргізуге 
жобасметалық құжат әзірленіп, қар
жыландыруға ұсынылған.  

Айта кетейік, шалғай ауылда кә
сіп керлік саласы да шираған. Мә
селен, осыған дейін Аққырда 84 
кә сіпкерлік субъектісі тіркелсе, бү
гінде оның барлығы 100 пайыз жұ
мыс жасап тұр. Былтыр жастар бағ
дарламасы бойынша 1 азамат кәсіп 
бастаған. Мұнан бөлек 5 адам ның 
жобасы шағын кәсіп бастау үшін 
қайтарымсыз қаржылай қолдау тап
қан. Ал биыл мал шаруашалылығы 
бағытында 3 адам мемлекеттен қай 
та рымсыз грант алса, 2 азамат құ жат 
дайындауда. Бұл ауыл тұрғындарын 
кәсіппен айналысуға үндеу мақ  са
тында түсіндірме жұмыстары ұдайы 
жүргізіліп жатқанын көрсе теді.

Қабылдауға келген адамды 
«Құдайыңа бар» деп қуып шыққан

Кездесу соңында ауыл ақса қал
дары Ардақ Әбдіғаппар ұлының ал
дағы жұмысына сәттілік тілеп, ба
тасын берді. Бүгінге дейін жасаған 
жұ мы сына оң баға беріп, аудан 
бас шысына алғысын жаудырған 
аққыр  лықтар ауыл әкімін қатаң 

сынға алды. Кездесуге келген тұр
ғын  дар арасынан «ауыл әкімі ор нын 
босатсын» дегендер де табылды.

Аққыр лықтардың бұлай ашу 
лануы на себеп ауыл әкімінің қа ра
пайым халықты алалап, дөрекі мінез 
көрсетуінде екен. Тұр ғындардың 
бірі ауыл әкімінің қа былдауына 
барамын деп таяқ жеп, бір ай үйінен 
шыға алмай қалғанын да жеткізді. 
Айтуынша, ауыл әкімі оны мекемеден 
«Құдайына бар» деп қуып шыққан. 
Бұл мәселеге бейжай қара маған 
Ардақ Әбдіғаппарұлы мәселені заң 
жүзінде шешетінін жеткізді.

– Кешеден бері 7 ауылда болдық, 
бүгінгі сапарымыз сіздердің ауылдан 
басталып жатыр. Мақсат сол, елдің 
ішінде қандай мәселелер бар, оның 
шешімі қалай, осы сауалдардың 
түйінін өздеріңізбен бірге тарқату. 
Бірақ барлығын бір уақытта шешіп 
бе ремін деп өтірік уәде беруден 
аулақпын. Алдағы уақытта барлығын 
қаражаттың мүмкіндігіне қарай ше
шуге жұмыс жасаймыз. Бірақ елдің 
мәселесі ескерусіз қалмайды, – деді 
аудан әкімі. 

Жаңаталаптықтардың мәселесі 
жерде қалмайды

Шалғай ауылдардағы аудан әкімі
нің сапары Жаңа та лапта жалғас
ты. Білім ошағында жиналған жұрт
қа Ардақ Әбдіғаппарұлы ау данда 
ат қарылған біршама жұмыс тарды 
айтып өтті. Сондайақ ал дағы 
уақытта да елді мекендер мә се
лесін шешуге тиісті жобалар қолға 
алынатынын айтты. Сондайақ жаңа
талап тық тардың мәселесі жерде 
қал майтынын жеткізді. Айта кетейік, 
ауылда 800ге жуық халық бар. 

– Ауылдық клубтың ғимарат мә
селесін білемін, алдағы уақытта 
оның шешіміне жұмыс жасаймыз. 
Бі рақ «бүгінертең шешіп беремін» 
деп те кесіп айта алмаймын. Десе 
де мәселелеріңіз назарда. Өнерлі 
әже лер, жастар жүйелі жұмыс жасап 
отыр ған руханият орталығының мә
се лесі ескерусіз қалмайды, – деді 
аудан әкімі. 

Жасыратыны жоқ, бұған дейін 
есеп ті кездесулерде жаңаталап тық
тар су мұнарасын жаңарту мәсе
ле сін көтерген болатын. Аудан 
әкімі тұрғындарды елді мекеннің 
басты мәселесіне айналған ескі су 
мұнарасын жаңарту жобасы де
меушілік есебінен қолдау тапқанын 
айтып, халықтың талаптілегі кезең
кезеңімен орындалатынын жеткізді. 

Былтыр ауылға кіреберіс жол 
бойынан 1 млн 715 мың теңгеге 
арка орнатылған. Ауылда 3 ішкі 
көше бар, оның екеуіне асфальт, 1 
кө шеге қиыршық тас төселген. Жер
гілікті халық бүгінде кәсіпкерлік са
ласына ден қоюда. Ел арасында іс 
бастауға деген талаптың болғаны 
қуантады. Себебі ол шалғай ауыл
дың шаруасының ширауына, келесі 
кезекте жұмыссыздықты тұсауға 
да айтарлықтай қолғабыс болары 
анық. Мәселен, осыған дейін елді 
ме кенде 48 кәсіпкерлік субъектісі 
тір келген. Бүгінде оның барлығы 
жұмыс жасап тұр. Былтыр 1 жоба 
мемлекеттік бағдарлама аясында 
қолдау тапса, 2 жоба қайтарымсыз 
қаржылай қолдауға ие болған. «Ауыл 
аманаты» жобасы аясында 1 аза
маттың жобасы қаржылай қолдау 

тауыпты. 3еуі мал шаруашылығына 
бағытталса, 1еуі пластик терезе 
өн діруге негізделген. Ал биыл 1 
азамат жылқы ұстап, саумал сату 
үшін қайтарымсыз грант ұтып алса, 
1 кәсіпкер мал шаруашылығы ба
ғытында төмен пайызбен несие алған. 

Алдағы уақытта Жаңаталапта 
үлкен өндіріс орны жұмысын бас
тайды. Жас кәсіпкер Серікбол Әбді

керов құс фермасын ашуды жос
парлап отыр. Бұл бір жағынан салаға 
серпін берсе, келесі кезекте қаншама 
ауыл азаматының жұмыс табуына 
сеп болады. 

Ауылда биылғы жылдың еншісін
дегі балалар ойын алаңын салатын  
жеңім паз мердігер анықталып, құры
лы сы бас талуда. Сондайақ көше бо
йына тал егу үшін қоршау жұмыстары 
жүргізілуде. 

 
Бірлігі бекем, 

тірлігі тиянақты

Үшінші аялдамамыз – Мақ пал
көл ауылдық округі. Бұл ауылға 
мем лекет және қоғам қайрат кері 
Темірбек Жүргеновтің есімі бе ріл
геніне де он жылдай болды. Қазіргі 
таңда елді мекенде 300ден астам 
отбасы бар. 1800ден астам халық 
мекен еткен қайраткер атын дағы 
ауылда тындырымды тір лік жетерлік. 
Былтыр Темірбек Жүр геновтің 125 
жылдығы аясында елді мекеннің 
еңсесін тіктейтін бірқатар екпінді 
жоба жүзеге асты. 

Әдеттегідей аудан әкімі алдымен 
халықпен кездесіп, талапті легін 
тың  дады, алдағы уақытта ат қа ры
ла тын жұмыстарды саралады. Ау
дан бойынша ауылдық округтердегі 
көлемді жобалардың бірі Т.Жүр
генов ауылында жасалуда. Бү гінде 
елді мекеннің тұр ғын үй секторының 
инже нер ліккоммуника циялық инфра
құрылымының құ ры лысы қарқынды 
жүргізілуде. Жо баның сметалық құны 
– 423,871 млн теңге. Оның ішінде 
құрылыстың сметалық құны 288, 
542 млн теңгені құрайды, ал басқа 
жұмыстар мен шығындар 68, 923 млн 
теңгені құраған. Желінің ұзындығы 
ВЛЗ10 кВ 7 729 м, КЛ10 кВ 200 м, 
ВЛИ0,4 кВ 20 271 метрді құрайды. 6 
айда Т.Жүргенов ауылының тұрғын 
үй секторын электрмен жабдықтау 
жұмыстары толық аяқталады. Ау
дан әкімі Ардақ Ибраимов барлық 
елді мекенде тұрғындар көтерген 
мәселелерді уақытында шешуге жұ
мыс жа сайтынын жеткізді.

Шаруасы шираған

Ауыл халқының негізгі тіршілік көзі 
– егін және мал шаруашылығы. Бұған 
дейін Сыр салысынан мол астық 
жиған жергілікті шаруашылықтар 
был тырдан бері бақша өнімдеріне 
басымдық берген. Мұнан бөлек бір
неше гектарды құрайтын ауыл дағы 
алмабақ өнімдері бүгінде еліміз 
бойынша үлкен сұранысқа ие. 

Жалпы қайраткер атындағы 
ауыл  да жұ мыс сыздық деңгейі 2,4 
пайызды құ райды. Әлі де төмендету 
үшін ауыл әкімі тиісті жобалар қолға 
алы натынын айтады. Бауыржан 
Тұң  ғыш баев кәсіп бастаймын де ген 
жерлестерін сүйемелдеуге дайын 
екен. Бүгінде ауылда жүзге жуық 
кәсіпорын бар. Тіркелген кәсіп
керлік субъектісінің қазіргі таңда 99 
пайызы жұмыс жасап тұр. Бұрын 
елді мекенде тек егін және мал 
шаруашылығында жергілікті тұр
ғындар кәсібін дөңгелентсе, бү гінде 
сала түрленген. Осыған дейін екі 
ауыл тұрғыны кәсіп бастауға бел 
буған. Алайда оларға шаруасын 
ширатуға қолдағы азғантай қаражат 
қолбайлау болған. Осылайша екеуі 
де мемлекеттік грантқа өтінім береді. 

Нәтижесінде комиссия мүшелері қос 
жобаны да қаржылай қолдауға лайық 
деп тауыпты. Қазіргі таңда екеуі де 
ауыл халқына сапалы қызмет етуде. 
Оның бірі Гүлшат Мырзалиеваның 
шаштаразы болса, келесісі – Гүлжан 
Төкештің компьютер орталығы. 

– Ауылда кәсіпке бет бұрған 
азаматтар жетерлік. Бұл бір жағынан 
елді мекеннің еңсесін тіктеуге үлкен 
қолғабыс болып отыр. Бұрын іс 
бас таған азаматтардың барлығы 
егін және мал шаруашылығы сала
сында жұмысын жүргізсе, бүгінде 
ауылда сала түрленген. Қазірдің 
өзінде Мақпалкөл ауылдық окру
гінде шаштараз, компьютерлік орта
лықтар халыққа сапалы қызмет 
етуде. Енді бұл азаматтар кәсібін 
кеңейтуге басымдық беруде. Егін 
және мал шаруашылығы саласынан 
өзге де кәсіпорындар өніміне ауылда 
сұраныс бар. Болмаса олар мұндай 
қадамға бармас еді, – дейді ауыл 
әкімі Бауыржан Тұңғышбаев.

Жалпы жергілікті тұрғындар кә
сіп ашуда мемлекет жасап жат қан 
барлық мүмкіндікті тиімді пайда
ланып отыр. Кәсіпкерлік саласына 
серпін беруге бағытталған қандай 
бағдарлама бар, басым бөлігіне 
ауыл тұрғындары құжат тапсырып, 
шаруасын ширатуда. Былтырдың 
өзінде ауылдағы бірнеше аза мат 
грантқа құжат тапсырып, қайта
рымсыз қар жыға ие болған. 

Былтыр бұл ауылда мемлекет 
және қоғам қайраткері Темірбек 
Жүргеновтің 125 жылдығы кең 
көлемде аталып өтті. Туған жерінде 
де мерейтой иесінің 125 жылдығына 
орай бірнеше жоба қолға алынған. 
Солардың бірі – Темірбек Жүргенов 
атындағы саябақ. Бұл жобаға 
қазынадан 60 млн 444,9 млн теңге 
қаралған. Саябақ құрылысы да 
қар қынды әрі сапалы жүргізілген. 
Жергілікті тұрғындардың бұл жерді 
жасыл желекке айнал дырудағы құл
шы нысын баба ру хы на тағзым, бір 
жағынан құрмет деп түсіндік. 

Қайраткер атындағы ауылда 
мұнан өзге де жобалар жоқ емес. 
Бастысы, алдағы уақытта ел игілігін 
көрсе болғаны. Ауылда қоғам 
қайраткері Темірбек Жүргенов 
атындағы көше де бар. Ұзындығы 1,1 
шақырымды құрайтын ішкі көшеге 
былтыр жай жөндеу жұмыстары 
жүрді. Оған қазынадан 15 млн 229 
мың теңге қаралған. 

Жалпы қай саланы алып қара
сақ та өрлеу бар, өсу бар, даму ди
намикасы тағы жақсы. Әсіресе жер
гілікті шаруашылықтар мол астықтан 
тау тұрғызып, жыл сайын рекордтық 
өнімге қол жеткізуде. Олар бүгінде 
егінді әртараптандыруға басымдық 
берген. Аяқсу мәселесі қат болып 
тұрған шақта бұл бастама ақыл
ға қонымды. Мақпалкөлде 1 серік
тестік, 10 шаруа қожалық егін ша
руа шылығымен айналысады. Жал пы 
Әліби Бекжановтың елім деп қолға 
алған жобаларының игілігін бү гінде 
жергілікті халық көріп отыр. Бұған 
дейін ол ауылға жалпы құны 15 
млн теңгеден асатын балалар ойын 
алаңын салып берген еді. Қазір ауыл 
балаларын іздесеңіз, сол жерден 
табасыз. Мұнан бөлек бірнеше 
отбасына үй салып берді. Ауылдағы 
алтын ұяда білім алып жатқан жас
тардың ішінде озат оқушыларға 
шәкіртақы төлейді. Тізе берсек, Әліби 
Бекжановтың ауылға жасап жатқан 
жобаларын жазуға көп уақыт кетеді. 
Бастысы, оның барлығы бүгінде 
елдің игілігіне жарап тұр.

Ауылда мал шаруашылығы да 
қарқынды дамыған. Бүгінде Темірбек 
Жүргеновте мал ша руа шылығымен 
айналысатын кә сіп кер лерде 545 
бас мүйізді ірі қара, 206 бас жылқы 
мен бірнеше түйе бар. Ал ауылдық 
округтің жеке отбасыларында 1903 
бас мүйізді ірі қара, 512 жылқы, 4114 
уақ мал, 40 түйе бар. 

Жалпы ауыл халқы қай істе де 
ауызбіршілікті, ынтымақты ту етеді. 
Біз айтып отырған жобалардың сәтті 
жүзеге асуына да басты себеп осы 
ма дедік. Шаруасы шираған ауылда 
береке бар, тындырымды іс бар, 
бірлігі болса да мығым. 

Тұралаған мәселенің 
түйінін тарқатты

Халықтың ұсы ныс  ын тыңдауға 
негізделген келе лі кездесу Мә де
ниетте жалға с ты. Әдеттегідей ау
дан бас шысы ауыл тұр ғындарына 
атқа рыл ған жұ мыс тарды саралап, 
мәселелерін назарға алды. 

Айта кетейік, ауылда 1930 адам 
бар. Елді мекендегі жұмыссыздық 
деңгейі 1,5 пайызды құрайды. Мә

дениетте 137 кәсіпкерлік субьектісі 
тіркелген. Бүгінде оның 108і ғана 
нақты жұмыс жасап тұр. Был
тыр 2 ауыл тұрғыны кәсіп бастау 
мақсатында мемлекеттік бағдарлама 
аясында төмен пайызбен несие 
алған. Ал 18 тұрғын қайтарымсыз 
грант алып, жұмыс жасауда. Ал биыл 
4 ауыл тұрғыны қайтармсыз грант 
иегері атанып, кәсібін бастауда. 
Кәсіпкерлердің барлығы дерлік ауыл
да мал шаруашылығын дамыту ба
ғытында жұмыс жасауда.

Елді мекенде 11 көше бар. Оның 
9ы асфальтталған. Ал 2 көше күрделі 
жөндеу жұмыстарын қажет етеді. 

Кездесуде тұрғындар жұмыссыз
дық, қылмыс тың ал  дын алу туралы 
мә  селе қоз ға ды, аудан әкімі са ла 
бас шы ларына тап сыр ма лар беріл
ді. Ау дан әкі мі тұрғындарға елді ме
кеннің не гізгі мәселесіне ай налған 
ескі су мұ на расын жаңарту жобасы 
де  меу шілермен қолдау тапқанын 
жет   кізді. «Көш жүре түзе леді» де мек
ші, елді мекендердің ахуалы бас қа 
ай мақ тардан көш ілгері. Тепте гіс жо
лы, мек теп, балабақша, кә сіппен ай
на  лы самын дегендерге қолдау, бәрі
бә  рі ауыл халқының игілігіне жарады. 

Құрылыс жұмыстары 
қарқын алмақ

Есепті кездесу Мырзабай ахун 
ауылында жалғасты. Ауылдық ок
руг те 1250ге жуық халық бар. 
Қуан тар лығы, бүгінде жергілікті ха
лық тың кәсіп ашуға ынтасы арт қан. 
Әсіресе ахун атындағы ауыл тұр
ғындары бұл мақсатта мем ле кеттік 
бағдарламалардың қол дауын тиімді 
пайдаланып отыр. Нақтырақ айтсақ, 
шағын ауылда бүгінде 74 кәсіпкер 
бар. Оның 73і нақты жұмыс жасап 
тұр.  Қуантарлығы, бүгінде ауылда 
осыған дейін тұ ра лаған мәселелердің 
алды ше шімін тапқан. Мәселен, 
ауыл да 5 ішкі көше бар. Оның 3іне 
ас фальт төселген. Ал 2і күрделі 
жөн  деуді қажет етеді, яғни алдағы 
уақытта Жаңақоныс пен Кенжебек 
Оспа нов көшелеріне де асфальт 
төселеді. 

Былтыр ауылға жалпы құны 385,9 
млн теңгені құрайтын емхана са
лынды. Сондайақ алдағы уақытта 
қаржылай қолдау тапса, ауылда 
мә дениет үйі де бой көтереді. 
Бұған қатысты жасалған арнайы 
жоба да дайын. Сондайақ тұр
ғын үй секторының электр же
лілерінің құрылысы жаңартылып, 
Жа ңақоныс көшесін жарықтандыру 
және ауылдың кіреберісіне камера 
орнату жұмыстары жүргізіледі. Міне, 
Мырзабай ахун ауылының бүгінгі 
тіршілігі осындай. Елдің ауызбіршілігі 
мығым, кәсіп ашуға жер гілікті тұрғын
дардың талабы таудай. 

Келбеті келіскен 
Қаракеткен

Аудан әкімі Ардақ Ибраимов сол 
күні Қаракеткен халқымен де жүз
десті. Ауылға кіреберіс жолға түс
кеннен көзіміз жаңа зәулім арка мен 
ауыл төлқұжатына түсті. Мұ нан 
ел  ді мекенде тындырымды тір лік 
ба  рын аңғара қойдық. Ауыл тұр
ғын дарының барлығы дерлік қы зы ғу
шылық танытып, кездесуге жи налған. 
Аудан басшысы халықпен та нысып 
қана қоймай, алдағы уа қыт та атқа
рылатын жұмыстарды қыс қа ша атап 
өтіп, жергілікті халық тың үні не құлақ 
түрді. 

Қаракеткенде бі раз мәселенің 
шешімі табылған. Қос елді мекенді 
қамтитын ауыл дық округте ауыз 
су жүйесі жаңар тылып, бүгінде ел 
игілігіне берілген. Мыңнан аса халқы 
бар елді мекенде Сыр салысын 
себетін егіс алқабы болмағанымен 
мұнда ха лық кәсіп ашуға бейім. Мал 
шаруа шылығын дамытуға ден қой
ған ауыл тұрғындары кәсіптің бұл тү
рінен табысын еселеп отыр. Бү гінде 
5 адам атакәсіпті қолға алған, ауыл 
хал қын азықтүлікпен қамтамасыз 
етіп отырған «Фариза», «Жанжаз» 
жеке сауда орындары жұмыс жасап 
тұр. Қазіргі таңда ауылда ел игілігіне 
ба ғыт талған бірқатар жоба жүзеге 
асуда. Мәселен, елді мекенде тұр
ғын үйлер секторының электр же
лілері бойынша «Универсал Строй 
Сервис» ЖШС құрылысмонтаждау 
жұмыстарын жүргізген. Бүгінде Дал
дабай елді мекенін қосқанда 12 
көшені күрделі жөндеуге және дәрі
герлік амбулатория құрылысын са
луға жобасметалық құжаттар әзір
леніп, республикалық және об лыс тық 
бюджеттен қолдау тапқан. 

Аудан әкімі Ардақ Әбдіғаппарұлы 
елдің әлеуетін жақсартатын жар

қын жобалар алдағы уақытта 
жал ғасын тауып, халық игілігін 
көре тінін жеткізді. Кездесуде Ар
дақ Ибраимов тұрғындарға ауыл 
әкімі, мектеп директоры, ауыл дың 
тәртібіне жауапты учаскелік полиция 
инспекторы сонда тұруы қа жеттігін 
ескертті. Қызметкерлер то лық жұмыс 
орнында болмаған жағ дайда тиісті 
шаралар көретінін тілге тиек етті.

Көгілдір отынның 
игілігін көреді

Келер жылы екі ауылдық ок
ругті газға қосу жұмыстары жоспар
лануда. Бірі кент іргесіндегі Ақсу 
ауылы болса, екеншісі – Мөрәлі 
Шәменов ауылы. Аудан әкімі Ардақ 
Ибраимовтың сапары осы қайраткер 
атындағы ауылда жалғасты. Аудан 
басшысы бастаған топ әдеттегідей 
ауыл халқының алдында тікесінен 
тік тұрып, халықпен етене танысып, 
ұсыныспікірлерін тыңдады. Сондай
ақ тұрмыс түйткілдеріне қатысты 
қойылған сауалдары мен шешімін 
таппай жүрген мәселелері бойынша 
бірқатар сұраққа жауап берді. 

Өңірде ауылдық округтердің ішкі 
жол мәселесі оңтайланып, толық
тай жаңартылып келеді. Ауыл да 
12 ішкі көше бар. Оның 10ына ас
фальт төселген. 2 көше күрделі 
жөндеуді қажет етеді. Ең бастысы, 
ауылда халықтың маңызды өмір 
сүру қажеттіліктері толықтай бір 
жүйеге келтірілген. Ауызсу 100 
пайыз үйдіүйге жүргізілген. Әрине, 
ауыл халқының ең басты сұрағы 
елді мекенді газдандыру жұмысы 
бол ды. Бұл жөнінде әкім де қалың 
жұртқа жақсы жаңалығымен келген. 
Ардақ Әбдіғаппарұлы М.Шәменов 
елді мекенін газдандыруға облыстық 
бюджеттен 20 млн теңге бөлінгенін, 
яғни жұмыстар басталғанын жеткізді. 

Елді мекенді дамыту мақсатында 
демеушілер есе  бінен атқарылып 
жатқан жаңа жо  балар да жоқ емес. 
Мәселен, соның бірі «MegaАгро» 
ЖШСның қолдауымен 5 млн теңгеге 
мәде ниет үйіне 200 дана орындық 
орна тылған. Сондайақ ауылда мал 
шаруашылығы да кең қанат жайып, 
ауыл шаруашылығымен айна лы
са тын кәсіпкерлер қатары артқан. 
Мә селен, ауылда 60 кәсіпкерлік 
субъек тісі тіркелсе, оның 59ы жұмыс 
жасап тұр. Биыл 2 ауыл тұрғыны 
қайтарымсыз грант алып, кәсібін 
дөңгелентіп отыр. Қазіргі таңда 
М.Шә менов ауылына кіреберіс авто
мобиль жолына күрделі жөндеу жұ
мыс тары жүргізілуде. 

Кентте келелі 
мәселелер қаралды

Ауданға қарасты 14 ауылды 
аралап, халықпен кездескен аудан 
басшысы ел алдындағы есеп беру 
сапарын аудан орталығындағы «Ру
ханият» орталығында қорытынды 
лады. Биыл кентті абаттан ды ру ба
ғытында бірқатар жұмыс атқа ры луда. 
Мәселен, кентте бүгінде «Руханият» 
орталығының ір гетасы қаланып, құ
рылыс жұмыс тары басталды. Қазіргі 
таңда «Ақ те рек» мөлтек ауданынан 
300 орындық мектеп құрылысын 
салу қолға алынуда.

Жалағаш кентінде орналасқан 
мемлекеттік мекемелерді газдандыру 
мә селесі түбегейлі шешілуде. Биыл 
аудандық жұмыспен қамту жә не 
әлеуметтік бағдарламалар бө лімін 
және кент әкімі аппа раты ғима ра
тының жылу жүйесін табиғи газға 
қосу, №246 орта мек теп ғимараты мен 
№123 мек тепли цейі ғимаратының бу 
қазандығын газбен ауыстыра отырып 
ре кон ст рукциялау жұмыстары жаса
лады. Тұрғындардың әлеуметтік жа
ғынан осал топтарына тұрғын үй 
қорынан 100 тұрғын үй сатып алуға 
арнайы республикалық бюджеттен 
қаржы қаралды.

Кент тұрғындарымен кез де су 
де қозғалған мәселелер бо йын  ша 
аудан әкімі 11 көшенің жо басме та
лық құжаты дайын тұр ғанын жеткізді. 
Кент ор талығын абаттандыру жо
басы қаржыландыруға ұсынылған. 

Кездесуде көтерілген барлық мә
селені толық шешуге жүйе лі жұмыс 
жасайтынын айтқан аудан әкімі 
Ардақ Ибраимов кез кел ген уақытта 
тұрғындар талаптілегін тыңдауға 
дайын екенін жет кізді. Жиын соңында 
кент тұр ғындары елді мекендерді 
аралап, ха лықпен жүздескен аудан 
әкімі Ардақ Ибраимовқа алғыс 
айтып, тың бастамаларына тілекші 
екенін біл діріп, батасын берді.

Ақтоты ЕРЖАНҚЫЗЫ

Елдің мәселесі 
ескерусіз қалмайды

Өткен аптаның бейсенбісінде тілшілік тіршілігіміз Аққыр ауылынан басталды. 
Әдеттегідей аудан әкімі Ардақ Ибраимов халықпен кездесіп, алдымен атқарылған 
жұмыстарды саралап, ауыл тұрғындарының талап-тілегіне құлақ түрді. Ауыл кент 
орталығынан шалғайда орналасқан, десе де аудан басшысының тікелей қолдауымен 
мұнда жарқын жобалар жүзеге асуда. Бұдан қарапайым халықтың талап-тілегі 
назарға алынғанын аңғаруға болады.

Сақтансаң, сақтайды

Спорт

Жалағаш ауданының кәсіпкерлік және өнеркәсіп  бөлімі басшысының азаматтарды және  заңды тұлғалардың өкілдерін, 
оның ішінде осы органдардың қызметкерлерін  жеке қабылдау кестесі

№ Жеке қабылдауды жүргізетін адамның 
тегі, аты, әкесінің аты

Жеке қабылдауды жүргізетін 
адамның лауазымы

Жеке қабылдау күні мен 
уақыты

Мемлекеттік органның 
орналасқан жері

Байланыс 
телефоны

1 2 3 4 5 6
1 Дүйсекеев Жасұлан Талғатұлы Бөлім басшысы Күнделікті  15.00-ден

19.00-ге дейін
Жалағаш кенті, Желтоқсан көшесі 

№3
8(72431) 31-9-95

32-3-82

Салауатты өмір салтын қалыптастыру бағытында 
ұйымдастырылған спорттық шараға кент және ауылдық 
округтерден 30 ардагер қатысты. Жарысты ардагерлер 
кеңесінің алқа мүшесі Кенжеғара Сүлейменов ашып, 
қатысушыларға сәттілік тіледі. 

Сайыс соңында өздерінің ептілігі мен ойларының 
жүйріктігін таныта білген қарияларымыз арнайы 
марапаттарға ие болды. 

Шахмат ойыны бойынша I орынды Жарылқасын 
Абд рах мановқа бұйырды. Мұнан кейінгі орынға Бақыт
бек Жарасбаев жайғасса, Нұрлан Мұқашев үздік үш
тікті түйіндеді. Дойбы ойынынан I орынды Абдулла 
Тұ ра баев жеңіп алды. ІІ орын Бақыт Ахметоваға 
бұйырса, III орынды Қалдан Ахметбаев иеленді. Ал то 
ғыз  құмалақтан I орынға Жақсыгүл Жылқышиева лайық 
деп танылды. Мұнан кейінгі орынға Дина Мирман жай
ғасты. Ал Төлеген Аштанбаева үздік үш тікті түйін деді.

Жүлдегерлерге диплом, ақша лай сыйлық және 
қатысқан ардагерлерге сыйқұрмет көрсетілді.

– Бұл сайысты әр жыл сайын асыға күтетіндердің 
бірімін. Ардагерді ардақтап, олардың арасында осындай 
спорттық сайыстар өткізгендеріне алғыс білдіремін. 
Бүгін замандастарымызбен көрісіп, қалжыңдасып, бір 
жасарып қалдық. Ұйымдастырушыларға рахмет, – 
дейді кент ардагері Дира Мирман. 

«ЖЖ» ақпарат

Ардагерлер 
бақ сынады

Ш.Ермағанбетова атындағы 
№246 орта мектебінде Жалағаш 
ауданының 85 жылдығына орай 
Еңбек, тыл ардагерлері, Ауған соғысы 
ардагерлері арасында спорттық шара 
өтті. Қазыналы қарттарымыз шахмат, 
тоғызқұмалақ, дойбы спортнда бақ 
сынап, өзара мықтыны анықтады.

ҚРның 2012 жылғы 9 қаңтардағы «Газ және 
газбен жабдықтау туралы» Заңына сәйкес автогаз құю 
станцияларында сұйытылған мұнай газын тұрмыстық 
газ баллондарға құюға қатаң тыйым салынады. Алайда 
тұтынушылар өздерінің тұрмыстық газ баллондарына 
автогаз құю станцияларынан сұйы тылған мұнай газын 
құйып қана қоймай, оған қоса құйылған газ қысымын 
нормалардан асыруды сұрайды. 

Газ баллонын салқыннан жылы жерге кіргізген кезде 
баллондағы газдың көлемі ұлғайып, қысымы еселенеді. 
Салдарынан газ баллонынының түтігінен газ шығуы, 
тұтынушылардың газ иісінен улануы, тіпті жарылыс 
болған апаттық жағдайлар жиі кездесуде. Сондықтан 
оқыс оқиғаларды болдырмау мақсатында Жалағаш кенті 
мен елді мекендерінде сұйытылған газ нарығында газ 
таратушы газ толтыру станциялары бойынша халыққа 
қызмет көрсететін арнайы мамандандырылған рұқсаты 
бар газ тарату мекемелері мен қызметтерін пайдаланған 
жөн.

Газ пайдаланушы қондырғылар жарамсыз болған 
кезде арнайы газбен жабдықтау ұйымының қызметкерін 
шақырту қажет. Газ баллонын пайдалану орындарында 
от жағуға, шылым шегуге, ақаулы электр жарық 
шамдарын және электр құралдарын қосуға болмайды.

Құрметті аудан тұрғындары, тұрмыстық газ баллон
дарын және қондырғыларын пайдаланғанда қауіпсіздік 
талаптарды мүлтіксіз сақтауларыңызды сұраймыз. 
Төтенше жағдай орын алған кезде 101, 112  телефон 
нөмірлеріне хабарлауды ескертеміз. Сонымен қатар 
Жалағаш ауданының Төтенше жағдайлар бөлімінде 31
207 сенім телефоны жұмыс жасайтынын ескертеміз.

Аудандық төтенше 
жағдайлар бөлімі

Газ жаққанда абай болайық!
Қазіргі таңда аудан халқы баллонға 

сығымдалған пропан, бутан газдарын 
күнделікті тұрмыста ас әзірлеуге, үй жылытуға 
пайдаланады. Газды пайдалануда жіберген 
қателіктердің салдары адамдардың өмірі 
мен денсаулығына, үйіңізге үлкен апаттар 
әкеледі. Бір адамның ұқыпсыздығынан, 
қауіпсіздік ережелерін сақтамауынан бірнеше 
отбасы қайғылы жағдайға тап болып, зардап 
шегеді. Қарапайым ғана ережелерді назарда 
ұстамаған жандар орны толмас өкінішке 
ұрынып жатады.

Әр халықта мемлекеттің 
дамуына орасан зор үлес 
қосқан тарихи тұлғалары бар. 
Олардың ішінде қоғамға танылу 
иерархиясында айрықша орын 
алған көшбасшылар ерекше 
дараланып тұрады. Ғалым, 
академик, патриот, отандық 
ғылымның негізін қалаушы Қаныш 
Имантайұлы Сәтбаев – осындай 
бірегей тұлға.

Әрқашан бірінші болу – академик 
Қ.Сәт баевтың табиғатына тән құбылыс 
іспеттес. Қаныш Имантайұлы қазақтар 
арасынан шыққан тұңғыш кәсіби инженер
геолог, тұңғыш ғылым докторы, КСРО 
Ғылым академиясының тұңғыш академигі, 
Қазақ КСР Ғылым академиясының негізін 
қалаушы, оның тұңғыш президенті, КСРО 
Мемлекеттік және Лениндік сыйлықтардың 
тұңғыш лауреаты.

Жыл сайын 12 сәуір Қаныш Имантай
ұлының туған күніне орай елімізде Ғылым 
күні атап өтіледі. Жаратылыстану ғы
лым дары саласындағы үздік жетістік ке 
Қ.Сәтбаев атындағы сыйлық та ғайын
далған.

Қ.Сәтбаевтың даңқты есімі қала, 
университет, таукен металлургия ком би
наты, мемориалдық музей, инсти туттар, 
мектептер мен көшелердің атауларында 
мәңгі сақталған. Оның құрметіне еліміздің 
көптеген қаласында ескерткіштер ор на
тылды.

Академиктің ғылыми мұрасы 800ге 
жуық мақаланы қамтиды. Оның ре дак
циясымен Қазақ КСР Ғылым акаде мия
сының 30дан аса ғылыми еңбек жинағы 
жарық көрді.

Ғалым ретінде Қаныш Имантайұлы 
еліміздегі ірі пайдалы қазбалар кен 
орын дарын ашып қана қоймай, оларды 
өндіру және қайта өңдеуге өндірістік 
база құруға баға жетпес үлес қосты. Бұл 
елімізді кеңес одағындағы ірі өнеркәсіптік 
өңірлердің біріне айналдыруға себепші 
болды. Оның жетекшілігімен алғаш рет 
Қазақстанның пайдалы қазбаларының 
әлемдік геологиялық тәжірибеде теңдесі 
жоқ картасы жасалды.

Ұлы тұлғаның Жезқазған кен орнында 
темірмарганец кендерін барлау мен иге
рудегі еңбегі орасан, бұл кен орнының өнімі 
Екінші дүниежүзілік соғыс жылдарында 
кеңес одағының болат өнеркәсібін да
мытуда шешуші рөл атқарды. 

Ғалымның  көрегенділігі оның Атырау 
және Маңғыстау пайдалы қазбалар кен 
орындарының байлығы туралы батыл 
ғылыми болжамында да байқалды. Кейі
нірек оларды игеру академиктің ғы лыми 
болжамының қаншалықты дәл бол
ғандығын айқындай түсті.

Қаныш Имантайұлы 1941 жылы 
КСРО Ғылым академиясының Қазақ фи
лиалын басқарған кезде оның көрнекті 
ғалым әрі ғылымның білгір ұйымдасты
рушы ретіндегі таланты толық ашылды. 
Сұрапыл соғыс жылдарымен қатар кел
ген таңқаларлық қысқа мерзім ішінде ол 
кеңестік ғылымдағы іс жүзінде елеу сіз 
болған қарапайым ұйымды бүкіл рес пуб
ликаның нағыз «ғылыми шта бына» ай
налдыра отырып, жаңа типті мекеме етіп 
қалыптастырды.

Сол кездің өзіндеақ Қ.Сәтбаев асқан 
көрегенділікпен академияны ғылымның 
барлық саласын біріктіретін күш ретінде 
жариялады. Ол: «Академияның күші – 
бұл барлық ғылымдар қиысатын фокусты 
құ рауында, тұтастай алғанда ғылымның 
барлық салаларын бейнелеуінде. Өнді
ріспен органикалық түрде байланысқан, 
өндіріске көмектесетін және оны жо ғары 
технологиялық деңгейлерге бағыт тайтын, 
сонымен бірге өзі де сол өндірістен күш
қуат алып, бағытын анықтайтын ғылым 
ғана шын мәнінде озық ғылым» деп 
жазды.

Осы бағытты ұстанған Қаныш Иман
тайұлы ғылымизерттеу институт та рын 
құрып, республиканың ірі кәсіп орын 
дарында олардың филиалдары мен 
бө лімшелерін ұйымдастырудың баста
машысы болды, өңірлерде көшпелі ғы
лыми сессиялар өткізді. Ол ғылымның 
барлық бағыттары мен практиканың 
дәл осылай ұштасуы ғана қуатты эко но
микалық серпіліс тудыратын жағдай екенін 
терең сезіне білді. Сондайақ қолданбалы 
міндеттерді шешудің қайталанбас негізі 
іргелі ғылыми зерттеулердің озық дамуына 
ерекше назар аударды. Оның тұсында 
ғылымның барлық дерлік бағыттары 
бойынша бейінді ғылыми ұйымдар көп
теп ашылды. Қ.Сәтбаевтың академия 
бас шысы, ғалым ретіндегі сіңірген ерен 
ең бегі мойындалып, ол КСРО Ғылым 
ака де миясы президиумының мүшелігіне 
сайланды.

Академиктің қызығушылығы жанжақ
ты еді. Ол Қазақ КСР экономикасын да
мыту бойынша көптеген стратегиялық 
маңызды бағыттардың бастамашысы 
бол ды. Бұған бір мысал ретінде оның 
Орталық Қазақстанды суландыру жө нін
дегі бағдарламасын келтірейік. Қаныш 
Имантайұлы ЕртісҚарағанды каналының 
жобасын негіздеп, оны жүзеге асы руға 
белсенді үлес қосты. Бойындағы табан
дылық пен қағидатшылықтың арқасында 
оның құрылысына қол жеткізді. Бұл ка
налдың бүгінде оның атымен аталатыны 
– үлкен мақтаныш.

Ғалым ретіндегі Қ.Сәтбаев фено ме
нінің негізі ғылымның түрлі бағыттары 
бойынша терең білімінде ғана емес, со
нымен қатар қазақ халқының та рихы 
мен мәдениетіне деген үлкен қызы ғушы
лығында жатыр. Ол ұлтымыздың ауыз 
әдебиетін, халық шығармашылығын мұ
қият зерттеді, көнекөз қариялармен бар 
ынтажігерімен әңгімелесіп, ел аузынан 
әртүрлі топонимдердің шығу тегін түсін
діретін ертегілерді, әпсаналарды, аңыз 
әң гімелерді жазып алды.

Ғалым Ұлытау жотасындағы Алтын
шоқы баурайынан табылған тастағы 
араб жазуларын тұңғыш зерттеп, бұның 
Әмір Темірдің бұйрығымен жазылғанын 
және оның қазақ даласына, Алтын 
Орда ханы Тоқтамысқа қарсы жасаған 
жорығы туралы ақпаратты қамтитынын 
дә  лелдеді, бұл әлемдік ғылым үшін тең
дессіз үлкен жаңалыққа айналды. «Ер 
Едіге» халық эпосының әртүрлі нұс
қаларын мұқият қарастырып, оның мә
тінінің жаңа редакциясын дайындады. 
Бұл Қазақстанның ортағасырлық тарихын 
зерттеуге қосылған елеулі үлес болды. Ол 
сонымен бірге М.Әуезовтің «Абай жолы» 
романының маңызын бірінші болып 
бағалады, белгілі этнограф Александр 
За тае вичке 25 халық әнін тапсырды, 
театр, өнер, мәдениет және жастарды 
тәр биелеу туралы көптеген еңбектер 
жазып қалдырды.

Бүгінгі таңда осындай ұлы тұлғаның 
есімін есте сақтау ғана емес, сонымен 
қатар академик Қ.Сәтбаевтың болашақ 
ұрпаққа қалдырған мұрасын игеру, ғы
лымды, экономиканы дамыту, халық тың 
өмір сүру сапасын арттыруға ол белгілеген 
қағидаттарды ұстану аса маңызды.

Кеңестік ғылымның, оның ішінде, 
Қазақстан ғылымының қалыптасу, даму 
тарихын талдағанда «сол кезеңнің ғылымы 
қалайша салыстырмалы түрде қысқа 
мерзім ішінде ауқымды жетістіктерге қол 
жеткізіп, жас мемлекеттің экономикалық 
өсуінің қозғаушы күшіне айналды?» деген 
сұрақ еріксіз түрде ойға оралады.

Бұл сұрақтың жауабы –  ғылымның 
озық дамуына басты мән берген сол 
кездегі дұрыс мемлекеттік саясат. Ғы
лымға ресурстар бөлу жалпы мем лекеттік 
басымдық болды және бұл ешқашан 
күмән туғызбады. 70жыл дардың орта
сында ғылымды қаржыландыру көлемі 
елдің жал пыұлттық өнімінің шамамен 
3%ын құрады, бұл қазіргіден 20 есе 
көп. Барлық деңгейде таланттарды 
іздеу, оларды қолдау бойынша жұмыс 
жүр гізілді, соның арқасында ғылым да
муының ерекше қарқыны бүкіл қоғамды 
қамтыды.

Осының нәтижесінде барлық жер лерде 
бейінді ғылымизерттеу ин сти туттары 
ашылып, ал олардың мате риал дық
тех никалық жабдықталуы мем ле кеттің 
ерекше бақылауында болды. Ір гелі зерт
теулердің басымдықтары ел алдында 
тұрған стратегиялық міндеттерге, ал 
қол данбалы зерттеулер – экономика 
мен қоғамның ағымдағы және болжамды 
қажеттіліктеріне негізделді. Ғылымға 
Қаныш Сәтбаевтың замандастары – жа
зушы және әдебиеттанушы Мұхтар Әуе
зов, композитор Ахмет Жұбанов, химик 
Әбікен Бектұров, қазақ әйелдері ара сынан 
шыққан тұңғыш академик, физиолог 
Найля Базанова, археолог және этнограф 
Әлкей Марғұлан, энергетик Шапық Шөкин, 
тағы басқа көптеген ойшыл, шығармашыл 
тұл ғалар тартылды, кейін олар көрнекті 
ға лымдарға айналды.

Өкінішке қарай, бұл тамаша тарихи 
тәжірибе еліміз тәуелсіздік алғаннан кейін 
ескерілмеді. Өтпелі кезеңнің күрделілігіне 
төтеп бере алмай, экономикада жеңіл 
және жылдам жеңістерге жету бағыты 
белең алды да, ғылымда айтарлықтай нә
тижелерге тек тынымсыз, ұзақ қажырлы 
еңбектің арқасында қол жететіндігі ту
ралы қарапайым ақиқат ұмытылды.

Тіпті жекелеген реформаторлар отан
дық ғылымды дамытуға қаражат жұм
самай, шетелдік технологиялардың им
пор тына басымдық беруді, ғылымды 
қа жет ететін өндірістерді қолдаудан бас 
тартуды ұсынды. Мұндай саясат бізді 
басқа елдерге тәуелді «шикізат қосым
шасына» айналдыратыны айдан анық 
еді. Осындай үрдістер кесірінен Ұлттық 
Ғылым академиясының рөлі төмендеп, 
бейінді ғылыми ұйымдарды оңтайландыру 
шаралары зердесіз жүргізілді.

Ғылымның басты негізі – іргелі зерт
теулер қатты әлсіреді. Зерттеу қыз метінің 
ерекшеліктері ескерілмей, ғы    лыми 
зерт  теулерге мемлекеттік тапсы  рысты 
орна ластыру, ғылыми ұйымдардың ин
фра құрылымын жаңарту рә  сімі мемле
кеттік сатып алу туралы заң    ның норма
тивтерімен реттелді. Бұл ір гелі және 
стратегиялық ғылыми зерт теу лер ба
засының күйреуіне, ғылыми ұйым дар
ды материалдықтехникалық жа рақ
тан дыру жүйесінде бюрократиялық 
әу  ресарсаңның өрістеуіне әкеп соқты, 
со  ның салдарынан ғалымдар моральдық 
ес  кірген және физикалық тозған зертха
налық және ғылыми жабдықтармен 
қалды.

Әсіресе ғылымды қаржыландыру 
көлемінің елдің ІЖӨнің 0,13%ына 
дейін күрт қысқаруы қиынға соқты. Эко
но микалық дамыған елдермен салыс

тыратын болсақ, ішкі жалпы өнімдегі 
ғылымға бөлінетін шығындар Израильде 
–  4,9%, Кореяда – 4,6%, Тайваньда – 
3,5%, Швецияда – 3,4%, Жапонияда – 
3,2%, АҚШта – 3,1%, Қытайда  2,2%ды 
құрайды.

Ғалымдардың орташа айлық жала
қысы қатардағы мемлекеттік қызметшіге 
қарағанда 1,5 есе төмен болды. 
Салыстыру үшін айтайын, «Сәтбаев» 
кезеңінде бірінші санаттағы институт ди
ректорының жалақысы экономика бойын
ша орташа жалақыдан 12 есе, ал аға 
ғылыми қызметкердің, яғни еңбек өтілі 
бар ғылым кандидатының жалақысы жеті 
есе артық болған.

Қазіргі уақытта отандық ғылым алдына 
экономикалық өсуді жеделдету, қоғам 
алдында туындайтын сынқатерлерге 
дұрыс төтеп беру қажеттілігінен туын
дайтын үлкен міндеттер қойылып отыр.  
Шын мәнінде, бізге – тәуелсіздіктің 
отыз жылында кенжелеп қалғанды қуып 
жетіп, отандық ғылымды заманауи та
лаптар рухында жандандырудың та ри
хи миссиясы жүктеліп отыр. Сондықтан 
академик Қ.Сәтбаев қалдырған баға 
жетпес мұраны дамыған елдер ғы лы
мы ның озық үлгілерімен ұштастырып, 
олардың артықшылықтары мен жетіс
тіктерін шынайылыққа бейімдеу арқылы 
пайдалануымыз аса маңызды болмақ.

Ең алдымен, ғылымның қоғамдағы 
рөлі туралы қалыптасқан көзқарасты тү
бегейлі өзгерту керек. Ғылым ауыртпалық 
(ресурстарды сіңіріп алып, оның орнына 
ештеңе бермейтін «қара құрдым») ретінде 
қабылданбауы керек, ол  экономика мен 
қоғам үшін нақты, пайдалы ресурс болуға 
тиіс.

Мемлекет басшысы ҚасымЖомарт 
Тоқаев бұған үнемі баса назар аударып 
келеді. Оның тікелей бастамасымен елде 
отандық ғылымды бұрынсоңды бол
маған қаржылық қолдау басталды. Бірақ 
бұл көмектен нақты нәтиже шы ғару үшін 
ғылым барлық салаларда, даму мен шешім 
қабылдаудың бар лық деңгейлерінде 
мем лекеттік басымдықтардың қатарына 
қайта әрі түбегейлі енуі керек.

Біріншіден, ғылымды қаржыландыру 
елдің ІЖӨнің кем дегенде 1%ына дейін 
өсуі керек. Қазіргі әлемде бұл – тым бол
мағанда технологиялық дамудың ор
таша деңгейіндегі елдердің легіне іле суге 
мүмкіндік беретін, озық әлемдік инно
вацияларды түйсініп, оны өзімізге бейім
дейтін қабілетімізді сақтау шегі.

Екіншіден, бүкіл ғылыми орта түбегейлі 
өзгеруге тиіс. Қаржыны бөлу мемлекеттік 
басымдықтармен, бизнес пен қоғамның 
өзекті мәселелерімен тығыз байланысты 
болуы керек. Ғылыми әлеуетті дамытуға 
қатысты шешімдер технологиялық көш
басшы елдердегідей салауатты праг
матизм мен әділ бәсекелестік негізінде 
кәсіби түрде қабылдануы қажет.

Ғылыми ұжымдардың басшылығына 
тек қана меритократия қағидаттары не
гізінде іріктелген, өздерінің кәсіби қа
білеттері, құзыреттері мен іскерлік қа
сиеттерімен жұртшылық арасында кең 
танылғандардың, яғни ҒЗИ мен ЖОО 
басшыларына қойылатын заманауи көр
сеткіштерге барынша кәсіби тұрғыдан сай  
тұлғалардың келуі өте маңызды.

Үшіншіден, экономиканың өрлеуіне 
ғылыми зерттеулердің практикалық ық
палын көрсететін шынайы және прагма
тикалық нәтижелері бар ғылымды да
мытудың нақты, ғылыми негізделген 
стра тегиясы қажет. Ғылыми зерттеу
лер дің басым бағыттары қазіргідей ға
лымдардың мүмкіндіктеріне емес, ака
демик Қ.Сәтбаев көрегендікпен ұсынып, іс 
жүзінде жүзеге асырғандай, мемлекеттің 
қажеттіліктеріне негізделуге тиіс. Жоғары 
білім мен ғылымды дамытудың қазіргі 
тұжырымдамасы бұл міндетті толық 
орындай алмайды.

Төртіншіден, отандық ғылымды ре
фор малауда ғалымдардың өздері, әсі
ресе үздік жетістіктерімен заманауи 
отан дық зерттеушінің «моделі» ретінде 
танылған тұлғалар ерекше рөл атқаруға 
тиіс. Бақытымызға орай, елімізде бұндай 
ғалымдар жеткілікті, сондықтан олардың 
әлеуетін біріктіру үшін Ұлттық Ғылым 
академиясының мәртебесін көтеру ту
ралы шешім қабылданды.

Академия – ғылым саласындағы 
тағы бір мемлекеттік орган емес және 
ғалымдарды басқаратын кезекті әкім шілік 
жүйе емес. Академия – бұл ғалымдар
дың тамаша тоғысы, Қазақстанның бар
лық ғылыми ресурсын жұмылдырушы,  ел 
экономикасын және жалпы қоғамды ба
рынша тиімді дамытуға бағытталған ашық 
алаң.

Академик Қ.Сәтбаев қалыптастырған 
Ғылым академиясының құндылықтары, 
оның ішіндегі әртүрлі ғылыми бағыттағы 

жетекші ғалымдардың шоғырлануы, 
экономиканың өзекті мәселелерін шешуге 
бағдарлану, әлемдік ғылыми жүйеге 
ықпалдасу – қазіргі таңда Президент 
жанындағы Ұлттық ғылым академиясы 
жаңа миссиясын қалыптастырып отыр.

Бесіншіден, «пәнаралық» (меж дисцип
линарлық) ұғымын бәрі бірдей түсіне 
бермейтін, сәнді сөз етіп қолданудан 
алшақтайтын кез жетті, ол енді стра
те гиялық ғылыми зерттеулердің нақты 
тетігіне айналуға тиіс. Мұнда да біз бі
лімінің жанжақтылығы арқасында ірі ғы
лымипрактикалық мәселелерді, әр түр
лі ғылыми бағыттарды біріктіре отырып 
тиімді шешкен академик Сәтбаевтың 
тәжірибесіне сүйенетін боламыз.

Бұл ретте, ресми институционалдық 
шекаралары жоқ Академияның рөлі 
– басты әлеуметтікэкономикалық мін
дет терді шешу үшін ғылыми мегажо
балардың бастамашысы болу. Шешілуге 
тиіс мәселенің іргелі білімнен бастап 
оларды практикалық қолдануға дейінгі 
барлық аспектілерін қамтитын осындай 
мегажобалар ғылым, мемлекет және 
бизнес ресурстарын біріктіретін болады, 
танымал ғалымдарға талантты жастармен 
қатар жұмыс істеуге мүмкіндік береді.

Академия бұл жұмысты бастап та 
кетті: стратегиялық маңызды, интегра
цияланған ғылымитехникалық бес 
бағ дарлама әзірлеп жатыр. Мысалы, 
ака  демияның вицепрезиденті, белгілі 
био технологғалым Дос Сарбасовтың 
бас шылығымен қазір елімізде ауыл ша
руа  шылығындағы заманауи биотехноло
гияны дамыту бойынша жоба дайындалып, 
ол ауыл шаруашылығы дақылдарының 
өнімділігін арттыруда елеулі серпіліс 
жасауға мүмкіндік береді.

Тағы бір маңызды мәселе – өңірлік 
ғылымның дамуы. Кезінде академик 
Қ.Сәт баев тек зерттеу қызметінің ғана 
емес, сонымен бірге оның нәтижелерін 
өндіріске енгізудің жоғары өнімділігі мен 
тиімділігіне апаратын ең қысқа жол деп 
санап, ғылымды өңірлерде дамытуға 
ұмтылғаны кездейсоқтық емес. Дәл осы 
тәсілдің арқасында сол кезде Қазақ КСР 
экономикасында қарышты қадамдар 
жасалғаны белгілі.

Технологиялық дамыған елдердің 
табысының құпиясы неде? Мысалы, 
АҚШта әр штатта дерлік ірі ғылыми
зерттеу университеті бар, ол осы өңір дің 
экономикасын дамытудың «ми хабы», 
инновациялық орталығы болып табы
лады. Бұл жұмысты тікелей штат губерна
торы үйлестіреді.

Ал бізде жағдай мүлдем басқаша. 
Ғалымдар өңірдегі мәселелерді біл мейді, 
ал өңірлер ғалымдардың мүмкіндіктерінен 
хабарсыз. Көптеген әкімдіктерде ғылыми 
ұйымдармен өзара ынтымақтасуға жауап
ты мамандар да жоқ. 

Жуырда Атырау қаласында өткен 
Ұлттық құрылтай отырысында академия 
«Өңірдегі ғылым өңір үшін» атты жаңа 
бастама ұсынды.

Бірінші кезеңде жергілікті атқарушы 
органдардың басшылығымен құрамына 
облыс әкімінің орынбасары, өңірлік ғы
лыми ұйымдардың ғалымдары және 
бизнесқұрылымдардың өкілдері енетін 
ғылым және инновациялар жөніндегі 
Өңірлік кеңестер құру ұсынылады. Олар 
өндірісті ғылыми қамтамасыз ету дің 
өңірлік проблемаларын зерделеп, шаруа
шылық жүргізуші субъектілердің иннова
циялық әлеуетін бағалай отырып, ғылыми 
білімді тарату орталықтарының жергілікті 
жерлерде жұмыс істеуін қам тамасыз етуі 
қажет. Сонымен бірге ғылыми зерт теу
лердің басымдықтарын айқындап, жер
гілікті жерлердің ерекшеліктерін ескере 
отырып, бар мәселелерді шешу жолдарын 
әзірлеуге бас ғылыми ұйымдарға, Ұлттық 
Ғылым академиясына ақпараттық ма
териалдар беріп отыруға тиіс.

Осы жол арқылы ғана жекелеген 
мәселелерді шешуге жалпы көзқараспен 
қараудан алшақтап, республиканың 
қолда бар ғылыми күшін әр өңірдің нақты 
міндеттерін нысаналы шешуге шоғыр
ландыра аламыз. Өңірде ғылымды дамыту 
бойынша жұмыстың көрсеткіштерін облыс 
әкімдерінің қызметін бағалау рейтингіне 
қосу қажет болады.

Ал академия өз кезегінде өңірлік 
университеттер мен ҒЗИға жанжақты 
қолдау көрсетеді, қажет болған жағдайда 
академияның толық мүшелері мен ше
телдік серіктестерді тарта отырып, өңір
дегі ғылыми зерттеулерді дұрыс ұйым
дастыруға көмектеседі.

Шұғыл шешуді қажет ететін тағы бір 
мәселе туралы. Қазір ғылымда ғылыми 
дәрежесі бар қызметкердің орташа 
жасы 57де, қызметкерлердің 15%ы 
зей  неткерлік жасқа жетті. Сондықтан 
дарынды жастарды тарту есебінен ғы
лыми кадрларды жасарту проблемасын 
Ұлт тық академия өз басымдықтарының 
қатарына қойып отыр.

Тәуелсіздік жылдарында алғаш рет, 
жақында Ұлттық Ғылым академиясының 
жанынан Жас ғалымдар кеңесі құрылды. 
Қазір тиісті заңнамалық актілерге жас 
ғалымдардың мәртебесі, оларды мем
лекеттік қолдау бойынша өзгерістер мен 
толықтырулар енгізу бойынша ұсы ныс
тар дайындалды. Қазақстанның жас ға
лымдарына сыйлықтар тағайындауда, 
«Атамекен» ҰКП демеушілігімен жас 
ғалым дарды материалдық қолдаудың 
арнайы қорын құру жоспарланып отыр.

Отандық ғылымды дамытуда рефор
малардың табысты болуының кепілі – 
оның іргетасын қалап, қалып тасуына 
бірденбір ықпал еткен тұлғалардың 
жетіс тіктеріне сүйену. Осы істе Қаныш 
Имантайұлы Сәтбаевтың есімі мен 
мұрасы әрқашан темірқазық болатыны 
сөзсіз.

 
Ақылбек  КҮРІШБАЕВ,

Президент жанындағы Ұлттық 
Ғылым академиясының президенті

Қаныш Сәтбаев және отандық ғылым

Айтпайын десең...

Бас директор
Марат АРАЛБАЕВ

дидар
Мүшәйра

Мәселе

Соның ішінде Жалағаш топы ра
ғы талай рухы биік, арманы асқақ 
тұл ғаларды дүниеге әкелді, қанат
тандырды. Әбілда Жүргенбаев, Әбді
кәрім Оңалбаев, Қомшабай Сүйе ніш, 
Зордан Салықбаев, Асқар Кіре баев, 
Темірше Сарыбаев, Мәлік Аяпов бас
таған ақындар көші бірбіріне жал
ғаса бермек. Осындай талант тардың 
қатарында Қазақстан Журналистер 
және Жазушылар ода ғының мүшесі, 
ақын, ардагер жур налист Серік Бер
таев та бар. Бойын дағы дарыны, 
таланты ақын бойында кең қанат 
жайып шығарма  шылығының шыңда
луына үлкен септігін тигізді. Ұшқыр 
қаламынан құнды да тағылымды 
дүниелерді ту дыр ған ақын биыл 70 
жасқа толып отыр. 

Осы орайда жалағаштықтар, Сыр 
журналистикасының белді мүшелері 
ақын Серік Бертаевтың мерейтойы 
аясында «Руханият» орталығында 
«Жү регімдегі шоқ жұлдыз» атты кіта
бының тұсаукесер рәсіміне қатысып, 
«Асуым бар алдымда асқаралы» 
атты ақындардың жырмүшәйрасына 
куә болды. Салтанатты шарада аудан 
әкімінің орынбасары Ғани Сүлейменов 
ақынды ме рейтойымен құттықтап, та
лант ты ха лық тудыратынын және 
оның халыққа қыз мет ететінін атап 
өтті. 

– Биыл ауданымыз үшін ме рейлі 
жыл. Жалағаш ауданының құрыл ға
нына 85 жыл және халықтың құлағы, 
көзі һәм тіліне айналған аудандық 
«Жалағаш жаршысы» газетінің жарық 
көріп келе жатқанына 90 жыл толып 
отыр. Жергілікті басылым ғасырға 
жуық оқырмандарға үздіксіз ақпарат 
та ра тып, жаңалықтың жаршысына 
ай налды. Бүгінде мерзімді баспасөз  
«Жалағаш жаршысы» газеті ішкі 
маз мұны, материалдық сапасы 
жағы нан да заманға лайық жаңаша 
сипатқа енді. «Жалағаш жаршысы» 
газетінде әр жылдары журналистер 
абыройлы еңбек етті. Аға буын 
журналистердің қа тарында Серік 
Бертаев ағамыз да бар. Жалпы 
бұқара мен биліктің арасына алтын 
көпір болған, қоғамдық, елдік мә
селелерді көтеріп, жабыққанды жұ
батып, сүрінгенді сүйеген руханият 
өкіл дері, журналистер қашанда жұрт
тың ыстық ықыласына ие, – де ген 
Ғани Кенжеғараұлы ме  рейтой иесіне 
аудан әкімінің құттық тауын табыстап, 
сыйқұрмет көрсетті.

Тың туындының тұсауы кесіліп, 
ша ра жазба ақындардың жырмү
шә й расына ұласты. Тыңдарман қа
уым ақын  дардың тек өлеңдерін 
та   машалап қана қоймай, аудан өнер
паздарының өнерін тамашалады. 

Сон дайақ Серік ағамыз тәлімі мол 
поэ зия лық туындыларын оқып, көп
ші лікті ұлағатқа үндеді. Қазақы құн
дылықтың қайнарына қаныққан 
қадірлі қонақтар тұшымды әңгімесін 
айтып, тағылымды естеліктер тілге 
тиек болды. Бір сөзбен айт қанда, 
ілгерідегі салсерілердің ізін дей сан 
өнерді сабақтастырып, көп ші лікке 
рухани әсер сыйлады. 

Жырмүшәйраға «Құрмет» орде
ні нің иегері, айтыскер ақын Мамыр 
Байдаулетов, Жалағаш индус триал
дыаг рар  лық колледжінің қазақ тілі 
мен әдебиеті пәнінің мұғалімі Сарсен 
Ағи саева, Қ.Қазантаев атын дағы ау
дандық мәде ниет үйінің көркемдік 
жетекшісі Әсет Шілдебаев қазылық 
етті. Қаламынан қуатты жыр тудырып, 
сөз маржанын терген он ақын екі 
кезең бойынша ел алдында өнер 
көрсетті. Бірінші кезеңде мерейтой 
иесіне, шығармашылығына арнаған 
арнауларын оқыса, келесі ке зеңде өз 
шығармашылықтарынан жыр шашып, 
көрерменнің жүрегінен жол таба білді. 

Жырмүшәйраның нәтижесінде, 
қа зылар алқасының шешімімен бас 
жүл дені ақын Қуат Адис, І орынды 
«Ру ханият» орталығы жанындағы 
«Адыр  на» үйірмесінің мүшесі Дидар 
Өмір  зақ, ІІ орынды жас ақын Жасұлан 
Серік иеленсе, үздік үштікті мә

Асуы бар алдында асқаралы
Ежелден руханияты дамыған, құдіретті өнердің киесі дарыған Сыр жерінің ақындық 

қасиеті ұрпақтар сабақтастығымен жалғасып, сабақтасып келеді. «Сыр елі – жыр елі» 
теңеуі осы қасиетті жердің өркен жайған өрісті өнері мен мәдениетінің айшықты нышаны 
іспетті. Сонау заманнан Сыр өңірі өнер мен мәдениеттің небір ғажайып туындыларын 
дүниеге әкелген тума таланттарға кенде болмаған.

дениеттік Берік Асқаров түйіндеді. 
Қал ған қатысушыларға ынталандыру 
сыйлықтары табысталды.

Айта кетейік, дәл осы күні аудан 
әкімі Ардақ Ибраимов бұқаралық 
ақ парат құрал дары қызметкерлері 
күніне орай ардагерқаламгерлер мен 
сала қыз мет керлерін қабылдап, кәсіби 
мере  ке ле рімен құттықтады. Елімізде 
баспасөз бен тележурналистика, ақпа
раттық сайттар заман талабына сай 
түрленіп, қоғамға қажетті маңызды 
ақпараттарды уақытылы жеткізген ол 
елді игі іске жұмылдырып, берекені 
арт   тырып, татулықты нығайтуда би
лік пен халық арасында алтын кө пір 
болып жүрген бұқаралық ақпарат 
құралдарының рөлі қашанда жоғары 
екенін жасырмады. 

– Биыл ауданның құрылғанына 
85 және ауданның айнасы, ру хани 
шамшырағы «Жалағаш жаршы сы» 
газетіне 90 жыл толып отыр. Еліміздің 
татулығы мен тұрақ ты лығының өріс
тепөрлеуінің қарқы нын паш ететін 
журналистер, сала қызмет керлері қа
шан да құрметке лайық, – деді  Ардақ 
Әбдіғаппарұлы.

Шарада аудан әкімі сала қызмет
кер лері мен ардагерлерін облыс 
әкімі нің Алғыс хатымен және аудан 
әкі мі нің құттықтауымен марапаттап, 
сыйқұрмет көрсетті. Сондайақ ме
рей  той иесі, ақын Серік Бертаевқа 
қа зақы дәс түрден жаңылмай иығына 
шапан жапты. 

Жандос ЖАЗКЕН

Сәуір айының екінші онкүндігінде 
отбасылық тұрмыстық зорлықзомбы
лықтың ал дын алу шараларын күшейту, 
әйел дер мен балалардың құқықтары 
мен заңды мүдделерін, қауіпсіздігі мен 
қор ғау шараларының тиімділігін арт
ты  руға бағытталған ықпалдасу және 
кеңесу түріндегі ісқимылдарды жү зеге 
асыру мақсатында аудандық проку
ратурасы, аудандық ардагерлер және 
әйел дер кеңесі арасында үшжақты 
меморандум қабылданған. Оның бас
ты мақсаты – тұрмыстық зорлықзом
былықтың алдын алу.  

Жалпы «Отбасы – шағын мем ле
кет» деген сөз оның қоғамдағы алар 
орнына қарай айтылса керек. Осы бір 
ғибратты сөз босағаның берік, шаңы
рақтың биік болуын, халық санының 
кө бейіп, қоғам байлығының еселеп ар
туы на өзіндік ықпал ететінін көрсетеді. 

Өкінішке қарай түрлі жағдайларға 
байланысты шаңырақтың шайқалып, 
бейкүнә сәбилердің жаутаңкөзге ай
на лып жататын кездері де аз емес. 
Әрине, берекесі мен бірлігі жоқ, күнде 
айқайшу болатын үйде зорлықзом
былықтың орын алатыны түсінікті.

– Бүгінде отбасындағы тұрмыстық 
зорлықзомбылық жағдайлары жиі кез
деседі. Ресми ақпараттарға сүйен сек, 
елімізде жылына 20 мыңға жуық әйел 
тұрмыстық зорлықзомбылыққа душар 
болады. Оған әр отбасындағы себеп те, 
салдар да көп. Дәл қазіргі уақытта ерлі
зайыптылар арасында қазанға салса, 
пісуге дайын тұрған өзекті мәселенің 
бірі – еразаматтардың ішімдікке тә
уел   ділігі. Осының салдарынан талай 
шаңырақ шайқалып, балалар да зар
дап шегуде, тіпті кей жағдайларда ауыр 
қылмыстың орын алуына әкеліп соғып 
жатады, – деді аудандық ардагерлер 
кеңесінің төрағасы Садық Алиев.

Алқа мәжілісіне аудан прокуроры 
Шыңғыс Есжанов, аудан әкімінің орын
басары Ғани Сүлейменов, аудан дық 
полиция бөлімі бастығының мін детін 
атқарушы Мәулен Өсер, аудан дық 
әйелдер кеңесінің төрайымы Эль мира 
Әбсатова, отбасын қолдау ор та лы

ғының басшысы Ғалым Жанашев және 
бастауыш ардагерлер ұйым да рының 
төрағалары да түгел қатысты.

Мемлекет басшысы 2022 жылы 
16 наурызда және 2023 жылы 1 қыр
күйектегі Қазақстан халқына ар наған 
Жолдауларында әйелдер мен ба
ла ларға қатысты зорлықзомбылық 
үшін жазаны қатаңдатуды тапсырған 
болатын. Осыған орай «Қазақстан 
Республикасының кейбір заңнамалық 
актілеріне әйелдердің құқықтары мен 
балалардың қауіпсіздігін қамтамасыз 
ету мәселелері бойынша өзгертулер 
мен толықтырулар енгізу туралы» 
және «Қазақстан Республикасы Әкім
шілік құқықбұзушылық туралы ко
дексіне әйелдердің құқықтары мен 
ба ла лардың қауіпсіздігін қамтамасыз 
ету мәселелері бойынша өзгерістер 
мен толықтырулар енгізу туралы» 
ҚР заңдары қабылданып, Президент 
қол қойып, 16 маусымда күшіне ен ді. 

Сонымен қатар әйелдер мен бала ларға 
қатысты кез келген си пат тағы зорлық
зомбылық үшін жауап кершілікті қа
таң дататын, отбасы инсти тутын, кәме
летке толмаған дардың қауіп сіздігін 
нығай татын нормалар да енгізілді.

Қоғамда орын алып жатқан түрлі 
жайттар кімді болса да алаңдатпай 
қоймасы анық. «Тәрбие тал бесіктен 
бас талады» демекші, отбасындағы 
ұр пақ тәрбиесі қоғам үшін қашанда 
маңызды. Бүгінгі таңда өзекті мәселеге 
ай налған отбасындағы зорлықзом бы
лықтың алдын алып, бейбіт ел, ынты
мағы жарасқан халық, үлгілі отбасын 
құру әр адамның өз қолында. 

Алқа мәжілісінде көптеген өзекті 
мәселелер қозғалып, ұсыныстар ай
тылды. Меморандумға сәйкес, тарап
тар алдағы уақытта нәтижелі жұмыс 
жа сайды деп үміттенеміз. 

Ақнұр АЛТЫНБЕК

Тұрмыстық зорлық-зомбылық – қоғам дерті
Қазіргі уақытта тұрмыстық 

зорлық-зомбылық еліміздегі 
алаңдатарлық, түйіні шешілмеген 
мәселелердің бірі болып тұр. 15 
маусымнан бастап тұрмыстық 
зорлық-зомбылыққа арналған заң 
да күшіне енді. Енді отбасының 
берекесін алып, жұбайы мен 
бала-шағасына қол көтергендерге 
жаза қатаңдатылды. Түйткілі 
шешілмеген бұл мәселеге қазіргі 
уақытта халық болып бірлесіп 
атсалысуда. Өткен аптада Жалағаш 
ауданының прокуратурасы, 
аудандық ардагерлер кеңесі 
және аудандық әйелдер кеңесінің 
бірлесуімен тұрмыстық зорлық-
зомбылық мәселелерінің алдын 
алуға бағытталған еркін форматта 
мәжіліс өтті.

 Елімізде 1517 жас арасындағы жасөспірім қыздардың 
жүктілігі тыйылмай тұр. Қазіргі таңда бұл алаңдарлық 
мәселеге айналған. Мәселен, былтыр бір жылда 2 200 
жасөспірім қыз жүктілік бойынша есепке алынған. Оның  
396сы түсік тастаған. Ерте жүкті болған қыздар білім 
алу мүмкіндігін жоғалтып, қоғамнан алшақтайды және 
олардың ден саулықтарына қауіп төнеді. Мамандардың 
айтуынша, мұн дай ерте жүктіліктің соңы бедеулікке алып 
келуі мүмкін. Себебі бала көтерген жеткіншектердің көбі 
қазір сәбилерін алдыртып жатыр.

Медициналық көрсеткіштер бойынша 19 жасқа дейінгі 
жүктілік ерте деп саналады. Қазіргі таңда жасөспірімдер 
арасындағы жүктілік үшін ең көп таралған кезең – 1517 
жас аралығы. Дәрігерлер атап өткендей, тек он сегіз жасқа 
дейінгі қыздың денесі жеткілікті түрде қалыптасқан және 
бала көтеруге, тууға толық дайын болады. Ерте жүктіліктің 
салдарынан жасөспірімдердің 70 пайызы жасанды түсік 
жасап, 15 пайызы түсік тастайды. Қыздардың тек 15 
пайызы ғана сәбилерін аманесен жеткізіп, босана алады.

Әлемдегі статистикаға сүйенсек, АҚШ пен Еуропада 
жасөспірімдер арасындағы жыныстық қатынас 1213 жас 
аралығында бастау алады екен. Соңғы жылдары бұл үр
діс біздің елде де кеңінен белең алуда.

Қазіргі таңда Қазақстанда жасөспірімдердің жүктілігі 
де алаңдарлық мәселеге  айналды. Жастардың 70 пайы
зы 15 жасқа дейін алғашқы жыныстық қатынасқа тү седі. 
Статистикаға сәйкес, мың адамға шаққанда кәме летке 
тол мағандардың саны 7,9 пайызды құрайды, ал жас өс
пірімдер арасында мың қыздың үшеуі түсік жаса тады. 
Бұл мәселеге кім кінәлі, атаананың тәрбиесі жеткіліксіз 
бе, әлде ұстаздардың ба?

Статистикалық мәліметтерге сүйенсек, жасөспірімдер 
арасындағы ерте жүктілік деректерінің басым бөлігін тұр
мыстық жағдайы төмен отбасынан шыққандар құрайды 
екен. 

– Кейінгі 5 жылда елімізде жасөспірімдер арасындағы 
жүктілік төмендеді. 2019 жылы 1517 жастағы 1812 қыз 
босанса, 2023 жылы 1508 қыз босанды. Жалпы 380 
мыңнан астам әйел босанды, оның 1508і – жасөспірім. 
Түсік жасату да 38 пайызға төмендеді. 1517 жастағы мың 
қыздың арасында бір жасөспірім жасанды түсік жасатса, 
қазір бұл 0,8 пайызға түсті. 2023 жылдың жалпы көр
сеткіші бойынша 396 қыз жасанды түсік жасатты, – дейді 
Денсаулық сақтау министрлігінің Ана денсаулығын қорғау 
департаменті директорының міндетін атқарушы Шәкизат 
Халықова.

Сондайақ жүкті ретінде есепке алынған әйелдердің 
арасында 1517 жастағы жасөспірімдердің саны 40 пайызға 
төмендеген. 2019 жылы 2934 қыз есепке тұрса, 2023 жылы 
2288 жасөспірім есепке алынған. Бұл статистиканың 
төмендегені қуантса да, әлі тыйылмай жатқаны өкінішті. 
Себебі бұл мәселе қаншама жеткіншектеріміздің өміріне 
қауіпті. Маманның айтуынша, Дүниежүзілік денсаулық 
сақтау ұйымы көрсеткішіне сәйкес, қыз 15 жасында жүкті 
болса, ана өлімі 40 пайызға жоғарылайды.

Айта кетейік, 2021 жылдан бері «Аңсаған сәби» бағ
дарламасы аясында 7 мыңға жуық бала дүниеге келді. 
Мұндай деректі Денсаулық сақтау министрлігі ұсынды. 
Екі жылда бағдарлама аясында 21 мыңнан астам әйелге 
экстракорпоралды ұрықтандыру жасалған, ішінде 8 мың 
әйел жүкті ретінде есепке алынған. Репродуктологтар 
бағдарлама басталғалы бедеулік бойынша дәрігерге жү
гінетіндер қатары көбейгенін айтады, тіпті салыс тырмалы 
түрде екі есе артқан.

Жоспарланбаған, яғни кездейсоқ жүктіліктің соңы түсік 
тастаумен аяқталады. Қыздар асқыну салдары туралы 
ойланбастан түсік жасатуға келеді, яғни бұл дегеніңіз  
қабыну, бедеулік, қан кету, етеккір айналысының бұзылуы 
өлімге тап болуы мүмкін. Түсік жасатқан анадан туылған 
сәби босанғанға дейін гемотологиялық аурумен туылуы 
мүмкін. Бұл қан тобына сәйкес келмейтін немесе резус
ықпалды болуы ықтимал. Мұндай бала жасынан мүгедек 
болуы немесе туысымен шетінеп кетуі мүмкін. 

Әр адамның өмірі өзі үшін бағалы болу керек. Қазіргі 
уақытта жасөспірімдер түгіл үлкендердің де уақытының 
көп бөлігі телефонда өтуде. Соның салдарынан отба
сыда ашық әңгіме болмайды, жыныстық жолмен жұға тын 
аурулар жайында, жүктілік жайында әңгімелер қозғал
майды. Ал жасөспірім үйреншікті телефонынан дұрыс 
емес ақпарат алып, өз білгенін істейді. Сондықтан мұн дай 
мәселелерді отбасында талқылап, ненің дұрыс, бұрыс
тығын түсіндірсе, жасөспірімдер арасындағы жүкті лікті 
мүлде болдырмауымыз әбден мүмкін. 

Ақнұр АЛТЫНБЕК

Бала тәрбиесіне
байыппен қарайық 

Қазақстандағы жүкті әйелдер 
есебінде тұрған 2 мыңнан астам 
адам кәмелет жасына да жетпеген 
жасөспірімдер болып шықты. 
Сорақысы сол, балалығы тыйылмай 
жатып жатырына бала біткен қаршадай 
қыздардың арасында 13-ке енді толған 
оқушылар да бар екен. Мамандар ерте 
жүктіліктің алдын алу бойынша түрлі 
бағдарламаның жүргізіліп жатқанын 
айтады. Алайда нәтижесі әлі де көңіл 
көншітпей тұр...


